
«Сайрам-Өгем» Мемлекеттік Ұлттық табиғи паркі Батыс Тянь-Шань 

тау жүйесінің солтүстік-батыс бөлігінде Өгем, Қаржантау, Қазығұрт және 
Боралдай тау жоталарында орналасқан. Табиғи парк 2006 жылы «Өгем», 
«Төлеби» және «Түлкібас» орман мен хайуанаттар әлемін қорғау мемлекеттік 
мекемелерін қосу негізінде құрылған. Жалпы жер аумағы 149 мың гектарды 
құрайды. «Сайрам-Өгем» Мемлекеттік Ұлттық табиғи паркін құрудағы басты 
мақсат Батыс Тянь-Шань өңіріндегі ерекше экологиялық, рекреациялық және 
ғылыми құндылығы бар табиғи және тарихи-мәдени кешендер мен 
объектілерді сақтау, қалпына келтіру, аңшылық жануарлардың өсімін 
молайтып, тиімді пайдаланудың ғылыми негізін құру[1]. 

«Сайрам–Өгем» МҰТП үш филиалға бөлінген: Өгем, Төлеби және 
Түлкібас. Аталған филиалдар бес аңшылық шаруашылығын құрайды. 
Шаруашылықтардың негізгі бағыты трофейлік және әуесқойлық-спорттық 
аңшылық құру. Ауланатын негізгі аңшылық жануарлардың түрлері: сібір 
тауешкісі, сібір елігі, жабайы қабан, толай қояны, борсық, ұлар, қырғауыл, 
кеклік, шіл және бөдене. Қазіргі уақытта аталған аңшылық объектілерінің 
ішінде сібір елігінің кәсіптік маңызы жоғары болып отыр. Өткен ғасырдың 
басында сібір еліктерінің саны күрт азайып, көптеген аудандардарда 
қырылып қалған және оларды кездейсоқ қана кездестіретін болған. Осыдан 
он мың жылдан бері сібір еліктерін еті мен терісі үшін жиі аулау үстінде 
[2,3]. 

Зерттеу жұмысының мақсаты «Сайрам-Өгем» Мемлекеттік Ұлттық 
табиғи паркінде мекен ететін сібір еліктерінің табиғи парктің 
территориясында таралу ерекшеліктерін және аңшылық туризімді 
ұйымдастыруда алатын орынын анықтап, өсімін молайту бағытында 
биотехниялық шаралар кешенін қалыптастырып, оған ғылыми негіздеме 
беру. 

Зерттеу жұмыстары 2016 жылдары «Сайрам-Өгем» Мемлекеттік 
Ұлттық табиғи паркінің территориясында жүргізілді. Зерттеу жұмысының 
бағдарламасына сәйкес сібір еліктерінің табиғи парктің территориясында 



таралу ерекшеліктері, есепке алу жұмыстары, қоректік қоры, популяциялық 
құрылымы, жануарларға арналған биотехниялық шаралар кешені және 
аңшылық туризімді ұйымдастыруда жануарлардың алатын орыны 
анықталды. 

«Сайрам-Өгем» Мемлекеттік Ұлттық табиғи паркінде сібір еліктерінің 
таралу ерекшеліктерін анықтау үшін өзіндік бақылау жұмыстарынан басқа 
арнайы жасалынып, орманшылар мен аңшылар арасына таратылған 
сауалнамалардың нәтижелері пайдаланылды. Бақылау жұмыстарын жүргізу 
барысында аталықтар мен аналықтардың биотоптық таралу ерекшеліктерінің 
әртүрлі екендігі анықталды. 

Қыс мезгілінде әсіресе табиғи жағдайда азықтық қордың мөлшері 
азайған уақытта жануарларға арналған биотехниялық жұмыстардың 
тиімділігі анықталды. Сібір елігі трофейлік аңшылықтың негізгі объектілерінің 
бірі болып табылады. Осыған орай жыл сайын аңшылық туризімін 
ұйымдастыруға үлкен көңіл бөлінуде. Жануарлардың алқаптарда таралу 
ерекшеліктерін анықтау үшін және аңшылық құруалды жануарларға есепке 
алу жұмыстары жүргізілді. 

«Сайрам-Өгем» Мемлекттік Ұлттық табиғи паркінде сібір еліктерінің 
таралу ерекшеліктері мен санының динамикасын анықтау бағытында 
жүргізілген жұмыстардың нәтижесінде сібір еліктерінің әдеттегі мекендеу 
ортасы жапырақты екпе ағаштар және қарағайлы жасшыбықтар, алаңқайлы, 
жапырақ және қылқан жапырақ тұқымды ағаштар жақсы өсетін, әртүрлі 
шөптесін өсімдіктер өсетін талды және аршалы шағын тоғайлы жерлер екені 
анықталды. Қыс кезінде қарағайлы және қайыңды-көктеректі орманда 
науаларға жақын маңда тіршілік етіп, жазға қарай егістікке шығады. Қыс 
мезгілінде биотоптардың жарамды аудандары 60-70%-ға қысқарады. 
Көктемге дейін сібір еліктері ұлттық табиғи парктің қары аз жерлерінде 
жиналады. 

Сібір еліктерінің ересек аталықтары аналықтарына қарағанда, морфо-
экологиялық ерекшеліктеріне байланысты қар жамылғысы биік жерлерде 
қыстайды. Бұл айырмашылықтар әсiресе қар қалын түскен жылдары елеулi 
байқалды. Наурыз айында жүргізілген бақылауларымыз бойынша аталық 
сібір еліктері қардың тереңдігі 20-35 см асатын алқаптарда тіркелді. Қардың 
тереңдігі 30 см асатын жерлерде 57,2% аталық сібір еліктері кездесіп, 
аланалықтармен жас төлдердің үлесі сәйкесінше бұл алқаптарда тек қана 5,1-
5,7%-ды құрады. Қар жамылғысының тереңдiгі 10-15 см болатын қыс тау 
орындарында аналықтар мен жас төлдердін 94,9-94,3% тіркеліп, кездескен 
аталықтардың үлесі бұл алқаптарда 42,8% -ды құрады. 
 
 
 
 
 
 
 



1-кесте – Сібір еліктерінің «Сайрам-Өгем» МҰТП-де ландшафттық биотопты 
таралуы  
 

Биотоптық алқаптар 

Мезгілдер 
Қарсыз (сәуір-
қазан) 

Қарлы (қараша-
наурыз) 

бас % бас % 
Өзен аңғары, көлдің жағасы 15  11,4 34 12,7 
Батпақты жер, көлдің жағасы 14 10,6 4 1,5 
Шабындық жер 12 9,1 18 6,7 
Орманды дала 23 17,4 36  13,5 
Бозды-бетегелі 18 13,6 30 11,2 
Бұталы 12 9,1 22 8,2 
Мүкті,бұталы 10 7,6 20 7,5 
Қыналы - - 12 4,5 
Жас ағашты жерлер - - 14 5,2 
Қайыңды-көктеректі 
орманның ашық жерлері 

28 21,2 77 28,8 

Барлығы 132  267  
 
Біздің бақылауымыз бойынша сібір еліктері ұлттық табиғи парктің 

қарсыз және қарлы мезгілдерінде орманды далалы биотоптын барлық 
жерлерін пайдаланады. Жылдың қарсыз мезгілінде көбіне қайыңды-
көктеректі жерлерде кездесті. Әсіресе жауыннан кейін көк шөп көтерілген 
уақытта, орманның ашық жерелерінің маңызы зор. Сонымен қатар, сібір 
еліктері үшін бозды-бетегелі алқаптардында орыны айтарлықтай ерекше 
болып табылады. Сібір еліктерінің жазғы мекен ету жерлерінде судың жақын 
болуы да маңызды. Бұл уақытта жүргізілген зерттеулер көрсеткендей мамыр, 
маусым, тамыз айлары өте құрғақшыл мезгілдер, сонымен қатар 
өсімдіктердің шырындылығы судың жақындығына байланысты. Мамыр-
маусым айларына аналық сібір еліктерінің сүттену мерзімдері дәл келеді. 
Осы уақытта қыста қайыңды-көктеректі тоғайлардың ашық жерлерінде 
орнатылған науаларға салынған шөптердің маңыздылығы жоғарылады. 
Бақылау жұмысын жүргізу барысында кездескен сібір еліктерінің ең жоғарғы 
көрсеткіші осы жерлерде тіркелді. Сонымен қатар өзен аңғары, көлдің 
жағасы, бұталы, қыналы, орманның ашық жерлерінде де жиі кездесті. Жалпы 
сібір еліктерінің жаз мезгілінде ұлттық табиғи парктің территориясында 
биотоптық таралуында аталық пен аналықтарының арасында айтарлықтай 
айырмашылық байқалмады. Ал қысмезгілінде аталықтары мен 
аналықтарының морфо-экологиялық ерекшеліктеріне байланысты қар 
жамылғысы биік жерлерде аталық бұғылардың саны аналықтарына қарағанда 
біршама жоғары болды. 

Сібір еліктерінің ұлттық табиғи парктің территориясында таралу 
ерекшеліктерін және жалпы санын анықтау үшін олардың тіршілік ету 



барысында қалдыратын іздерін білу маңызды Олардың ішіндегі негізгілері: 
іздері, тұяқтарының таңбалары, экскременттері және нәжістері, жайылған 
жерлердегі қопарылған қарлардың орындары, мүйіздерінің әсерінен ағаш 
қабықтарының сырылуы, түлеу кезінде жоғалтқан жүндерінің қалдықтары, 
түскен мүйіздері. 

Есепке алу жұмыстары ұлттық парктің «Өгем», «Төлеби» және 
«Түлкібас» филиалдарында жануарлардың жалпы белсенді уақыттары таңғы 
7 мен 10-11 арасында және кешке қарай сағат 5-6-да жануарлар тынығып 
белсенді қоректенуге шыққан уақытта жүргізілді. Есепке алу жұмысы нақты 
әрі ыңғайлы болу үшін екі түрлі әдіс қолданылды. Олар: қысқы бағдарда 
есепке алу және көзбен бақылап есептеу әдісі. Қыс уақытында соқпақта 
іздері арқылы есепке алудын негізгі бағыты жануарлардың бір тәуілікте 
қалдырған іздерінің санын  анықтау арқылы жүргізілді. 

Қыс уақытында салыстырмалы соқпақтық іздері арқылы есептеу. Сібір 
еліктерін бұл әдіспен есепке алудын негізгі бағыты жануарлардың бір 
тәуілікте қалдырған іздерінің санын анықтау[4]. 

Есептеу жұмысын тұрақты қар жамылғысы болған кезде жүргіздік.  
Тығыздылықты анықтау үшін екі көрсеткішт ітабу қажет. Олар есептеуге 
алынған жануарлардың тәуіліктік ізі және жануардың пәрменділігін 
көрсететін коэффициент. Бұл есепті келесідей формулаға салып шығарамыз 
Т=Ке×К, мұнда Т–тығыздылық яғни, (1000га алқаптағы аңдар саны), Ке–есеп 
көрсеткіші (10 км соқпаққа келетін жануарлардың іздерінің орташа саны), К–
есептеу коэффициенті (жануардың осы жылғы сол жердегі тәуіліктік 
пәрменділігін көрсетеді). Салыстырмалы соқпақтық есептеуді екі есепші 
жүргізді. Жұмыстың сәтті шығуының басты шарты есепшілердің есептеу 
жүргізетін ауданда мекендейтін жануарлардың іздерін өте жақсы ажырата 
алуы. Соқпақтық есептің салыстырмалы нәтижесін жазу барысында есепке 
алу күні, ауа райы, қар қалыңдығы, соқпақта кездескен іздердін саны, 
тәуіліктік жүрісі анықталды. 

Табиғи бақтың климаттық жағдайлары жануарларға жақсы әсер етуі 
және әр түрлі биотехниялық шараларды жүргізудің нәтижесінде олардың 
саны жылдан-жылға көбею үстінде (сурет1).  



 
 
Сурет1–«Сайрам-Өгем»МҰТП-гі2016жылғы жүргізілген есеп бойынша сібір 

еліктерінің жалпы сан көрсеткіштері 
 

  «Сайрам- Өгем» Ұлттық табиғи паркінде сібір еліктерінің санын 
есепке алу жұмыстарының нәтижесі бойынша 2016жылғы көктемде «Өгем 
филиалында»–140, «Төлеби филиалында»–96, «Түлкібас филиалында»–48 
бас есепке алынды. Осыған орай «Сайрам-Өгем» Ұлттық табиғи паркінің 
территориясында мекен ететін сібір еліктерінің барлығы жалпы саны 284 
басты құрады. 

